
GOUVÈNÈ CUOMO ANONSE ARESTASYON MOUN NAN SYRACUSE AK 
BINGHAMTON NAN PWOSESIS MEZI REPRESYON SOU MOUN K AP KONTINYE 

VANN MARIGWANA SENTETIK ILEGAL YO 
 

Yo te Pran Mezi ki te Nesesè pou yo Fèmen Tout Kote ki ta p Vann Marigwana 
Sentetik ilegal la yo imedyatman 

 
 
Jodi a Gouvènè Cuomo anonse arestasyon 5 moun paske yo t ap vann marigwana 
sentetik ilegal nan kèk magazen nan Syracuse ak Binghamton. Arestasyon sa yo fè pati 
aksyon ranfòsman k ap fèt atravè tout eta yo, sou direksyon Gouvènè Cuomo, pou 
konbat vant ilegal marigwana sentetik. Kòm rezilta operasyon baleyaj Lapolis Eta New 
York yo te mennen nan fen semèn sa a, yo te sezi plis pase 100 pake marigwana yo 
sispèk ki sentetik. An plis de arestasyon yo, Delege Depatman Sante Eta ap fè yon 
òdonans pou yo fèmen kote yo jwenn k ap vann sibstans ilegal sa yo imedyatman. 
 
Gouvènè Cuomo te di: “Nou ap kontinye travay agresivman pou konbat vant ilegal 
marigwana sentetik nan tout kwen eta sa. Mesaj nou an senp: Si w ap vann dwòg sa 
yo, ki poze yon gwo menas pou sante ak sekirite Nouyòkè yo, yo ap pini w avèk tout 
rigè lalwa.” 
 
Nan kad aksyon ranfòsman eta ap fè yo, anketè Lapolis Eta yo ap kontinye vizite 
magazen ak boutik ke yo sispèk ap vann marigwana sentetik nan plizyè lokalite atravè 
tout eta. Pandan yon operasyon baleyaj yo fenk sot fè, anketè Lapolis Eta yo te sezi plis 
pase 100 pake marigwana yo sispèk ki sentetik nan twa magazen nan Syracuse ak 
Binghamton. Plizyè nan pake sa yo deja teste pozitif pou pwodwi chimik entèdi yo, epi 
yo ap kontinye teste rès pake a yo. Foto pake sa yo te sezi Syracuse yo disponib isit la. 
 
Lapolis Leta arete Ramzi M. Nasser ki gen 23 zan ak Othman Al Harbi ki gen 27 an, 
nan magazen Salina Tobacco Grocery ki sitiye nan 925 Salina Street nan Syracuse, epi 
Fathi M. Ali, ki gen 35 an ki se mèt magazen Oakwood AAA Party Store ki sitiye nan 
235 Oakwood Avenue, ki Syracuse tou. Yo akize toude moun sispèk sa yo koupab de 
miz andanje ensousyan 2èm degre, yon deli klas A, yon deli pou vant dwòg sentetik ki 
pa klasifye daprè lalwa Onondoga County a, ansanm ak yon vyolasyon règleman 
Depatman Sante a yo ki entèdi posesyon sibstans kanabinoyid sentetik yo. 
 
Jedi a nan Binghamton, patwouy lapolis te arete Vijaykumar P. Hathi ki gen 62 zan, ak 
Deepa V. Hathi ki gen 64 an, mèt magazen Friend’s Grocery yo ki sitiye nan 46 Court 
Street nan Binghamton. Yo akize toude moun sispèk sa yo daprè lalwa Broome County 

a, ke yo koupab de yon deli pou vant dwòg sentetik ki pa klasifye, ansanm ak yon 
vyolasyon règleman Depatman Sante a yo ki entèdi posesyon sibstans kanabinoyid 
sentetik yo. 
 
Semèn pase a, Gouvènè Cuomo te anonse ke Lapolis Eta te arete epi akize 
Mohammed Ghazanfar, mèt magazen Loomis and Joseph Mart ki sitiye nan Rochester, 
New York, pou vant ilegal marigwana sentetik, epi vyolasyon lwa sou tax eta ak 
règleman Depatman Sante a yo, pami lòt vyolasyon ankò. Fen semèn sa a, Lapolis Eta, 
an kolaborasyon ak Depatman Taksasyon ak Finans eta New York la, sezi plis pase 
150 pake yo sispèk te ka marigwana sentetik nan kèk magazen ki sitiye nan Rochester. 
An plis de sa, yo te jwenn twa kote nan Rochester ki te mal takse pwodwi tabak yo. 
 
Toulèsenk moun sispèk sa yo ka kondane pou jiska yon ane nan prizon epi peye 
amann ki ka rive 1 000 dola pou chak deli yo akize yo. Daprè règleman Depatman 
Sante a yo, chak moun sa yo ka peye amann jiska 250 dola pou yon premye 
enfraksyon, epi pase jiska 15 jou nan prizon. Enfraksyon sivil yo pral gen ladan yon 
amann ki ka rive jiska 2 000 dola pou chak vyolasyon. Delege Depatman Sante Eta ap 
fè yon òdonans pou yo fèmen kat kote sa yo imedyatman akoz yo jwenn sibstans ilegal 
sa yo. Kat kote sa yo gen ladan: 
 

 Salina Tobacco Grocery: 925 Salina Street, Syracuse 
 
 Oakwood AAA Party Store: 235 Oakwood Avenue, Syracuse 
 
 Friend's Grocery: 46 Court Street, Binghamton 
 
 Loomis and Joseph Mart: 718 Joseph Avenue, Rochester 

 
 
Komisè Lapolis Eta, George P. Beach II te di: “Nou pa p kanpe de bra kwaze pandan 
magazen sa yo kontinye ap vann sibsans danjere, ilegal sa yo, ki ap kreye anpil 
pwoblèm sante ak sekirite piblik grav atravè tout eta nou an. Nou pral kontinye travay 
avèk patnè lokal, eta, ak federal nou yo pou sible moun k ap vann marigwana sentetik 
yo epi fè yo pran responsabilite yo lè yo pote sibstans danjere sa yo anndan kominote 
nou yo.” 
 
Delege Depatman Sante Eta New York la, Howard Zucker te di: “Lavant ak 
distribisyon kanabinoyid sentetik sa yo kreye yon menas pou lasante piblik. Operasyon 
baleyaj Gouvènè Cuomo ap fè atravè tout eta pou elimine dwòg sa yo, nesesè anpil 
pou sispann sa ki vinn tounen yon gwo epidemi dwòg ki danjere anpil, espesyalman 
pou adolesan ak jèn adilt nou yo. Dwòg sa yo lakoz konsekans grav sou sante, ki gen 
ladan pwoblèm maladi nan kè ak nan sistèm nève epi yo ka menm lakoz lanmò. 
Operasyon baleyaj sa pral ede nou mete fren nan pwopagasyon dwòg sa yo nan 
kominote nou an yo.” 
 
Delege Biwo Eta New York pou Sèvis Abi Alkòl ak Sibstans lan, Arlene González-
Sánchez te deklare: “Pwodwi sentetik sa yo danjere epi yo ka mòtèl. Mwen aplodi 
Gouvènè Cuomo, Lapolis Eta ak lòt ajans eta a yo ki fòme patenarya avèk nou, pou 



angajman yo pran pou mete fren sou moun k ap vann pwazon ilegal sa yo. Pa gen plas 
pou sibstans sentetik ki danjere sa yo nan lari nou yo.” 
 
Pwokirè Jeneral Distri Onondaga, William Fitzpatrick te di: “dwòg sentetik sa yo, ki 
gen ladan marigwana sentetik kontinye ap yon chatiman pou kominote nou an yo atravè 
tout eta. Pwazon sa frape pati zòn nò a fò anpil, epi nou rekonesan pou inisyativ 
ranfòsman pwoaktif epi agresif Gouvènè Cuomo ap antreprann lan yo. Pwokirè nou yo 
ap travay kot a kot ak lapolis leta ak lòt ajans leta yo pou konbat pwoblèm sa, epi nou 
pral kontinye travay ansanm avèk Gouvènè a ak patnè nou yo k ap fè respekte lalwa 
yo, pou nou tradwi lajistis tout moun ki ap distribiye epi vann dwòg sentetik sa yo.” 
 
New York ap ogmante efò l ap fè atravè tout eta a yo pou ranfòsman lalwa pou asire ke 
biznis yo respekte tout lwa ki aplikab, ki gen ladan règleman ijans 2012 la ki entèdi 
fabrikasyon, vant ak distribisyon marigwana sentetik. Anplis de sa, Gouvènè a te mande 
Biwo Dwòg ak Ranfòsman Depatman Sante a, Otorite Alkòl Eta a epi Komisyon Jwèt 
Aza Eta New York la pou yo ogmante sipèvizyon yo epi revoke lisans pwopriyetè 
magazen alkòl ak lotri si yon bare yo k ap vann K2 ilegalman. Eta a pral kontinye aplike 
ak anpil vigè tout rekou sivil, kriminèl ak administratif ki disponib, kont nenpòt biznis 
oubyen pwopriyetè biznis ke yo te kenbe nan fabrikasyon, preparasyon pou vant, 
oubyen k ap vann marigwana sentetik ilegalman. 
 
An 2012, Gouvènè Cuomo te mande Depatman Sante a pou pibliye règleman ki entèdi 
posesyon, fabrikasyon, distribisyon ak vant dwòg sentetik ak pwodwi chimik yo. Epitou, 
règleman yo te pèmèt pou lapremyè fwa, pou yo akize kòm kriminèl nenpòt pwopriyetè 
antrepriz ak/oubyen yon anplwaye ke yo bare k ap vann marigwana sentetik, koupab 
pou posesyon yon sibstan ilegal. 
 
Nan lane 2015, Gouvènè a te kontinye ogmante pwogrè sa lè li te ajoute de lòt klas 
eleman adisyonèl nan lis sibstans entèdi a, ki potansyèlman gen ladan yo dè santèn 
diferan pwodwi chimik danjere. Konsèy Sante Piblik ak Planifikasyon Sante a te 
apwouve eleman yo te ajoute yo de fason inanim. Ane pase, Gouvènè Cuomo te 
anonse tou, de nouvo sèvis piblik pou edike epi enfòme Nouyòkè yo apwopo tout danje 
marigwana sentetik yo. 
 
Marigwana sentetik komèsyalize kòmsi l legal epi li konpoze jeneralman de materyèl ki 
fèt avèk plant ki kouvri ak pwodwi chimik ki sipoze imite THC, yon konpoze chimik aktif 
nan marigwana. Dwòg yo komèsyalize tankou lansan, melanj a baz plant, oswa popouri 
nan fason pou maske objektif yo. Non lari pou sibstans sa yo gen ladan Spice, K2, 
Green Giant, Smacked, Wicked X, Geeked Up, Ninja, Caution, Red Giant, ak Keisha 
Kole. Pake yo te sezi Syracuse yo te gen plizyè etikèt, ki gen landan “AK-47 24 Karat 
Gold” ak “Psycho.” 

